
Dilatacione razdjelnice

AB konstrukcije su prostorni sistemi, koji se sastoje od jedne ili više statički 
nezavisnih cjelina., koje su međusobno odvojene dilatacionim razdjelnicama. 
Položaj dilatacija u konstrukciji zavisi od ponašanja konstrukcije pri seizmičkim 
dejstvima, uticaja usljed dejstva temperature i skupljanja betona i uticaja 
izazvanih eventualnim nejednakim slijeganjima tla.



Potreba za aseizmičkim razdjelnicama javlja se kod konstrukcija sa razuđenom 
osnovom i kod konstrukcija čiji se pojedini djelovi znatno razlikuju po visini, po krutosti 
ili po raspodjeli masa. 
Širina aseizmičke razdjelnice sračunava se tako da ne bude manja od dvostrukog zbira 
maksimaljnih pomjeranja razdvojenih djelova konstrukcije. Minimalna širina aseizmičke 
razdjelnice je 3 cm i povećava se za svaka 3 m preko 5m visine, za po 1 cm. 



Potreba za termičkim razdjelnicama pojavljuje se kod statički neodređenih konstrukcija 
velike dužine, konstrukcija sa krutim elementima lociranim na krajevima i pri velikim 
promjenama temperature.  

Termičke razdjelnice u zgradama mogu se ostvariti izvođenjem dvostrukih zidova ili 
stubova fundiranih na istom temelju ili oslanjanjem međuspratne tavanice sa jedne na 
drugu stranu razdjelnice preko kratkih elemenata. 



Potreba za razdjelnicama zbog nejednakog slijeganja tla pojavljuje se kod konstrukcija 
fundiranih na stišljivom tlu, čiji su temelji, usled različite visine ili težine pojedinih 
djelova objekta različito opterećeni, ili kod kojih je odabran mješoviti način fundiranja, 
kao i pri fundiranju na tlu heterogene stišljivosti.  

Razdjelnice zbog nejednakog slijeganja u zgradama mogu se ostvariti izvođenjem 
dvostrukih stubova, koji se fundiraju na odvojenim temeljima ili slobodnim oslanjanjem 
međuspratne konstrukcije na stub sa jedne u na stub sa druge strane razdjelnice preko 
kratkog elementa. 



Konstruisanje i proračun grednih
elemenata

Grede su linijski nosači proizvoljnog presjeka pretežno napregnuti na savijanje. 
Grede T presjeka su linijski nosači kod kojih su grede i ploče međusobno kruto 
povezane i zajednički sadejstvuju u prijemu statičkih uticaja. 

Greda može biti i dio roštilja. Grede su u roštilju najčešće ortogonalne, ali mogu 
biti i u drugim pravcima. Statički uticaji u roštiljima se, najčešće približno 
proračunavaju, izjednačavanjem ugiba greda u čvorovima.
Greda može biti dio jedno-, dvo- ili višebrodnog odnsono jedno-, dvo- ili 
višespratnog rama. Ramovski sistemi često se primjenjuju u industrijskim i 
drugim halama. U stambenim i javnim zgradama ramovi su dio skeletnog 
sistema. 



Razuđeni oblici poprečnih presjeka karakteristični su za prefabrikovane montažne 
elemente. T, Г i  nesimetrični I presjek su tipični AB presjeci. I je pogodan za prijem 
alternativnih dejstava. ∏ presjek i sandučasti presjeci su pogodni za prijem velikih 
momenata savijanja. Sandučasti presjeci su pogodni za prijem torzije.



Radi prijema oslonačkih momenata savijanja, najvećih po apsolutnoj vrijednosti, 
predviđaju se vertikalne vute nagiba 1:3, a rjeđe horizontalne nagiba najčešće 1:6. 

Principijelno, greda kod koje se, konstruktivnim mjerama, nad osloncima mogu ostvariti 
kruta ili djelimična uklještenja povoljnija je od slobodno oslonjene grede, jer za isto 
opterećenje q, na na istom rasponu l, ima manje ekstremne momente savijanja, pa 
može biti manjih dimenzija.



Pri usvajanju statičkog sistema posebnu pažnju treba obratiti na geometriju sistemne 
linije i na granične uslove. 
Sistemna linija najčešće odgovara težišnoj liniji betonskog elementa, odnosno prolazi 
kroz težišta betona pojedinih presjeka elementa.



Ukoliko se rasponi susjednih polja kontinualnih ploča ili grednih sistema ne razlikuju više 
od 50% mogu se proračunati samo za kombinaciju istovremenog opterećenja svih polja 
maksimalnim intezitetom opterećenja.

Ako se rasponi susjednih polja kontinualnih ploča ili grednih sistema razlikuju više od 
50% treba ih proračunati za kombinacijuu kojima se korisno opterećenje nalazi samo u 
nepovoljnim poljima. 



















Proračun AB presjeka i elemenata prema 
graničnim stanjima upotrebljivosti


















